
Ke srihpen moul in mahno wakre nguhnasr uh, 
Pahpah tuhmasr Inkuhsrao El acse nuh sesr 

masap oreklac in ahkwoye kuh luhn ikwac ac nguhn 
lasr uh. Ke ipin pacna Fohlohkyak luhn wosasuc luhn 
Jisus Kraist uh, God El ahkkahlwemye nuh sel Mwet 
Pahluh Joseph Smith ohiyac kuht kuh in karihngihn 
mahnosr in muh Nguhn luhn Leum in kuh in oasr 
yorohsr. Fwackyuck se inge etweyuck oacna Kahs in 
Lahlmwetmwet. Ahkosyacn masap se inge enenuh se 
nuh ke pacptais nuh ke Alu luhn Jisus Kraist luhn Mwet 
Luhlahlfongi ke Lwen-sahflah. Mwe insewowo na yohk 
uliyuck nuh selos suc ahkkahlwemye luhlahlfongi lalos 
ke ahkosyacn masap se inge.

Meac Kahs in Lahlmwetmwet uh?
Leum El fahkwack ke Kahs in Lahlmwetmwet nuh sel 
Mwet Pahluh Joseph Smith. Ke fwackyuck se inge sul-
kackihnyuck nuh sesr in tiac ipeis ke mwe sruhi, paip,  
ac mwe nihm fol, kalmac pa 
kohfi ac ti. Mwet pahluh toh-
kohyang ah luti lah kuht tiac 
enenuh in orekmakihn kuh-
twena ma suc oasr ono tiac lwe-
lah kac kuh mwe ahkngal ac ma 
pwen pahlah kac uh. Kahs in 
Lahlmwetmwet uh luti pac kuht 
in taran mongo ikoac lasr ac 
lah kuht enenuh in kang kain 
mongo oreklac ke fihten sahk, 
fukun sahk, ac mahsrihk uh.

Nuh ke ma e ahkwoye 
nguhnum ac monum an, 
Leum El siyuck sum in 

tiac ipeis ke:
•	Mwe sruhi.
•	Mwe sismohk.
•	Kohfi ac ti.
•	Ono tiac lwelah an.
•	Kuhtwena mwe ahkngal 
kuh ma pwen pahlah 
kac uh. 

01145_868_WordOfWisdom.indd   3 5/2/13   2:35 PM



4

Mwe Insewowo ke Kahs in Lahlmwetmwet
Liyacacng Kahs in Lahlmwetmwet e ahkwoye kuh luhn 
monum ac nguhnum. Kowos ne srwackna srihke kowos 
ke kuh in mahno fal, ahkosyacn masap se inge e ahk-
kweye monuwos ac mwe nuhnak lowos yohk liki na.

Ke Wuhlweacng Sasuc an Mwet Sap Paul el luhmuh 
mahno se in oacna sie tempuhl: “Yac kowos tiac etuh 
lah kowos tempuhl luhn God, ac Nguhn luhn God 
muhta in kowos? Kuhtwena mwet fin kuhnahoslah tem
puhl luhn God, God El ac kuhnahosuhllah; mweyen 
tempuhl luhn God muhtahl, ac kowos pa tempuhl sac” 
(1 Mwet Korint 3:16–17).

Ke kowos karihngihn Kahs in Lahlmwetmwet uh, ip 
fihsracsrsracsr, puhlatwen, nguhna suc wi kowos ac 
tuhfah ahkolah in eis kolyuck sin God. Lutlutkihn in 
porongo pihrihkyuck ac puhla luhn nguhn uh. Kowos 
e tuhfah sulkackihnyuck ke mwe sensen ac tuhfah ko-
lyuck ke Nguhn Muhtahl. Etuh ac lahlmwetmwet lowos 
an fah yohkwaclihk. E fah oasr mislac yohk luhn nuh-
nak lowos, yohkwaclik sifackutong lowos, ac kuhi nuhn-
kwewos ke se ke moul uh ac ke pacl tok uh.

Kahs in Lahlmwetmwet se
Fwackyuck se inge, eisyuck sel Mwet Pahluh Joseph Smith ke 
1833, pa mwe kolyuck sin Pahpah tuhmwacsr Inkuhsrao nuh 
sin tuhlihk Nahtuhl mihsenge uh. Ma ten inge pa kahs fototo 
ke fwackyuck se inge, suc kuh in konweyuckyak ke Doctrine 
and Covenants, ip 89:

“Pa Kahs in Lahlmwetmwet se ma in wo nuh ke . . . alu uh 
ac mwet luhlahlfongi ke Saion . . .

“Utuckuh in oruh ip yohk se ma oasr olwelah kac, oreklac 
nuh ke luhpan muhnahs ac muhnahslahna luhn mwet luh-
lahlfongi nuh kwewa. . . .

“Liye, pwacyena, ohinge Leum El fahk nuh suwos: Ke 
mwacta ac lwemlwem suc oasr ac tuhfah sikyak lun siacn 
mwet pwacpa suhlal ke lwen saflah an, Nga . . . sulkackihn 
inge nuh suwos, in usot nuh suwos kas in lahlmwetmwet se 
inge ke fwackyuck— 

Tuh kuhtwena mwet fin nihm wain kuh mwe nihm fokoko 
inmahsrlowos, liye tiacna wo. . . .

“Ac sifilpac, mwe sismohk uh tiac wo nuh ke mahno, kuh 
nuh ke insiac, ac tiac wo nuh sin mwet uh. . . .

“Ac sifilpac, kof fol uh [ti ac kohfi] tiac wo nuh ke mahno kuh 
insiac uh. 

“. . . Sahk wowo srihsrihk nuhkwewa God el ahkmuhsraelah 
nuh ke akwuck la, sripac la sifacna, ac orekmakihnyac sin 
mwet uh. . . .

“Ahok ikoen kosro ac won yen engyeng uh, Nga, Leum, ahk-
muhsraelah nuh ke orekmakihnyac sin mwet uh in sang kuloh; 
ne ohinge ikoac uh enenuh in orekmakihnyuck ke ma fal. . . .

“Fihten mah in mongo uh nuh kwewa wo in oruh mongo 
nwacn mwet uh oacyacpac nuh ke fukun sahk ke mah fan, 
ma oasr fahko kac, ma oan ye fohk uh kuh fin fohk uh. . . .

“Ac mwet luhlahlfongi nuh kwewa suc esam in liyacacng ac 
oruh . . . ma fwack inge fah eis kuh in mahno ac sri lalos; 

“Ac elos fah konwacack lahlmwetmwet ac mwe kahsruhp 
yohk ke etwacack uh, finne nuh ke mwe kahsrup wihklac; 

“Ac elos fah kahsruhsr ac tiac ullac ac fah fahsr ac tiac 	
muhlallah.

“Ac Nga, pa Leum, sang nuh selos olwelah inge, tuh lipu-
facn in kuhnahoslah fah fahsr ahluhkwelos, in oacna tuhlihk 
nuhtin Israel, ac tiac onweloslac. Amen” (Doctrine and 
Covenants 89:1, 3–5, 8–10, 12, 16, 18–21).

Fuhlweack Ma Ahkkolukye Mahno an 
Fin kowos orekmakihn mwe sismohk, mwe sruhi, kohfi, 
ti, ono tiac lwelah an, kuh kuhtwena mwe ahkkolukye 
mahno ac ma pwen pahlah an, tui ingena. Kowos fah 
ahkinsewowoyeyuck ke kuh in mahno ac nguhn. Kuh-
tuh mwet uh orwaclah elah kuh pahlah nuh ke ma suc 
oruh upac in tuloki orekma-
kihnyac uh. Fin upac kowos in 
sislah ma pwen pahlah inge, 
siyuck sin God ke pruhe in 
kahsrwe kowos ahol nuhnak 
sowac, mukwikwi suhfal an, 
ac mwe sruhf an ke mwe ahk 
engan, ma mokleyuck wo an. 
Ke kowos nwek moul lowos ke 
ma wo ac mokleyuck uh, e fah 
srihkeni pacl luhn mwe ahkkolukye ac ma suhfal. Ma 
tohuyak ten inge fah kahsrwe kowos:
•	Otwelah in tui. Pruhe ac lalo ke luhlahlfongi lah 

Leum El fah kahsrwe kowos kuhtanglah ma pahlah 
nuh ke ikom an. 

•	Lutlutkihn ma suhmuhslah an. Esamyac pohloh kahs 
ac kwacna kalweni. Elos fah usot nuh suwos kuh 
luhn nguhn.

•	Siuck ke mwe ahkinsewowo luhn pristut in kahsrwe 
kowos kutong mwe sruhf an. 

•	Sislah mwe ahkkolukye mahno an, ac tiac sifil eis.

Sulpac srihke! Ke 

kowos moulkihn Iwac-

lah ke moul lowos uh, 

Leum El fah kahsrwe 

kowos, finne suhmuhi 

kapwack lowos an. 

•	Tahkuhnlah pacl, acn, ac ohiac an ma kowos srih­
feyucklac in kuhnahoslah Kahs in Lahlmwetmwet  
uh. Sramsram nuh sin pahpah ac ninac kiowos an, 
muhtwacn kiowos kuh mukul tomowos an, misineri 
an, ac kuhtuh kawuck fototo sahyac an ke ohiyac 
kowos kuh in pihlesruh ma tahklac lowos an. Nuh ke 
mwe srihkasrak, konwacack ma sasuc pacl somlah kuh 
ma kowos luhngse oruh suc kowos fah tiac srihfeyuck 
kac. Lohng puhsren on wolacna, kuhlwacnsapuh 
mwet sahyac, riti puk wowo, kuh ahsrosr ke pacl 
kowos srihfeyuck uh.

•	Wi mukwikwi luhn Alu an. Kowos fah kapwack foto-
toyang nuh sin Leum ac yohkwaclihk kuh in kuhtang-
lah kena lom nuh ke mwe ahkngal an. 

•	Wi un mwet kahsruh kuh eis kahsruh luhn mwet yohk 
etuh la.

•	Nimet muhlkuhnlah lah Leum El fah kahsrwe kowos 
ke kowos luhlahlfongi in El uh. Fuhlweack ke ma inge 
uh kuh in upac na pwacye, ac kuhtuh mwet uh kuh in 
sifil fohlohkyang nuh ke ohiac lalos met ah puhs liki 
pacl se met liki elos tui na pwacye. Sulpac srihke, ac 
tiac fuhlweack finsrak. 

Ke puhsisacl ac inse pwacye ac pahng nuh sin God ac 
nuh sahyac ke kahsruh, kowos kuh in kuhtanglah ma 
pahlah luhn ikom ke Iwaclah luhn Jisus Kraist.

Ke kowos moulkihn Kahs in Lahlmwetmwet uh, mwe 
insewowo uliuck sin Leum fah ma na lowos. 

Finsrak ac Plwacn an

Tahfweyacn Mwe Lutlut
Kihsen siuck ac ma suhmuhslah ten uh fah kahsrwe kowos in lut-
lut yohk ke ip yohk ke puk srihsrihk se inge. Nacmpuh srihsrihk 
kuh ma kahlwem ke ma suhmuhslah uh fah pwen kowos nuh ke 
tahfweyacn pohloh kahs ac kuhfa ke ip yohk inge. 

Efuh kuh enenuh Ngan taran ke ma som nuh lun 
monuk uh?
Soa Kas 20:1 (Pwacpuhl, Wuhlweacng Mahtuh)
1 Mwet Korinth 3:16–17 (Pwacpuhl, Wuhlweacng Sasuc)
1 Mwet Korinth 6:19–20 (Pwacpuhl, Wuhlweacng Sasuc)
Doctrine and Covenants 89 (Misineri an kuh mempucr ke 

Alu uh kuh in kahsre kowos in eis sie kapi ke Doctrine and 
Covenants. Kowos kuh pac in som nuh ke www​.mormon​.org 
nuh ke soklah ke internet.)

“Word of Wisdom,” True to the Faith (Misineri an kuh mempucr 
ke Alu uh kuh in kahsre kowos in eis sie kapi ke puk se inge. 
Kowos kuh pac in sokwack ke internet ke www​.mormon​.org​.)

Mwe insewowo ke moul in nguhn ac mahno fuhkah 
ma kuh in tuhkuh ke ahkosyacn masap luhn God nuh 
ke liyacacng luhn monuk uh?
Daniel 1:3–20 (Pwacpuhl, Wuhlweacng Mahtuh)

Leum El fah ahkkweyeyuc fuhkah ke pacl Nga 
srihfeyuck uh?
Mosiah 5:2 (Puk Luhn Mormon, sra puk 157)
Mosiah 7:33 (Puk Luhn Mormon, sra puk 162)
Alma 13:27–29 (Puk Luhn Mormon, sra puk 243)
Ether 12:27 (Puk Luhn Mormon, sra puk 510)

Meac Nga Enenuh in 
Oruh uh?
•	Tahfwelah in riti Puk luhn Mormon.
Mwe Rit tohuyak an:	 	
	

•	Moulkihn Kahs in Lahlmwetmwet. Pruhe nuh ke kahsruh in 
liyacacng masap se inge. Akiac finsrak in ahkwoye kuh luhn 
moul in ikoac ac nguhn in lusrohnglah mwe ahkngalye mahno 
ac in lohacng nuh ke mongo fal ac moul wo pac sahyac an. 

•	Wi alu ke Sacnri uh.

•	 Tahfwelah in ahkolah nuh ke pacptais.
Lwen in pacptais:	

•	Muhtwactalah nuh ke www.mormon.org in lutlut yohk ke Alu 
luhn Jisus Kraist luhn Mwet Luhlahlfongi ke Lwen-sahflah.

•	 Tahfwelah in ohsun nuh sin misineri an in lutlut yohk ke ohiyac 
masap luhn God kuh in ahkinsewowoye moul lom an.

Ohsun se tok an:	

Ine ac nacmpuh in tacluhfon luhn misineri an:	

